
MOZZJONI GĦAL RIŻOLUZZJONI TAL-PARLAMENT EWROPEW

dwar ir-Rapport dwar il-Politika tal-Kompetizzjoni 2009
(2010/2137(INI))

Il-Parlament Ewropew,

– wara li kkunsidra r-Rapport tal-Kummissjoni dwar il-Politika tal-Kompetizzjoni 2009 
(COM(2010)0282) u d-Dokument ta’ Ħidma tal-Persunal tal-Kummissjoni li huwa 
mehmuż mar-Rapport tal-Kummissjoni dwar il-Politika tal-Kompetizzjoni 2009 
(SEC(2010)0666),

– wara li kkunsidra r-Regolament tal-Kunsill (KE) Nru 1/2003 tas-16 ta' Diċembru 2002 
dwar l-implimentazzjoni tar-regoli tal-kompetizzjoni mniżżlin fl-Artikoli 81 u 82 tat-
Trattat1,

– wara li kkunsidra r-Regolament tal-Kunsill (KE) Nru 139/2004 tal-20 ta' Jannar 2004 
dwar il-kontroll ta’ konċentrazzjonijiet bejn impriżi (ir-Regolament KE dwar il-Merġers)2,

– wara li kkunsidra l-Komunikazzjoni tal-Kummissjoni tat-13 ta’ Ottubru 2008 dwar l-
applikazzjoni ta’ regoli dwar l-għajnuna mill-Istat għal miżuri meħuda fejn jidħlu 
istituzzjonijiet finanzjarji fil-kuntest tal-kriżi finanzjarja preżenti3 (il-Komunikazzjoni 
Bankarja),

– wara li kkunsidra l-Komunikazzjoni tal-Kummissjoni tal-5 ta’ Diċembru 2008 dwar ir-
rikapitalizzazzjoni tal-istituzzjonijiet finanzjarji fil-kriżi finanzjarja preżenti: limitazzjoni 
tal-għajnuna għall-minimu meħtieġ u protezzjoni kontra distorsjonijiet ta’ kompetizzjoni 
mhux mistħoqqa4 (il-Komunikazzjoni dwar ir-Rikapitalizzazzjoni),

– wara li kkunsidra l-Komunikazzjoni tal-Kummissjoni tal-25 ta’ Frar 2009 dwar it-
trattament ta’ assi indeboliti fis-settur bankarju tal-Komunità5 (il-Komunikazzjoni dwar 
Assi Indeboliti),

– wara li kkunsidra l-Komunikazzjoni tal-Kummissjoni tat-23 ta’ Lulju 2009 dwar ir-ritorn 
għall-vijabbiltà u l-valutazzjoni ta’ miżuri ta’ ristrutturar fis-settur finanzjarju fil-kriżi 
attwali taħt ir-regoli tal-għajnuna mill-Istat6 (il-Komunikazzjoni dwar ir-Ristrutturar), 
b’dawn l-aħħar Komunikazzjonijiet minn issa ’l quddiem imsemmija flimkien bħala “l-
erba’ Komunikazzjonijiet għas-settur finanzjarju”,

– wara li kkunsidra l-Komunikazzjoni tal-Kummissjoni tas-17 ta' Diċembru 2008 dwar 
qafas temporanju għal miżuri ta’ għajnuna mill-Istat biex isostnu l-appoġġ għall-

                                               
1 ĠU L 1, 4.1.2003, p. 1.
2 ĠU L 24, 29.1.2004, p. 1.
3 ĠU C 270, 25.10.2008, p. 8.
4 ĠU C 10, 15.1.2009, p. 2.
5 ĠU C 72, 26.3.2009, p. 1.
6 ĠU C 195, 19.8.2009, p. 9.



PE448.794v01-00 4/8 PR\830029MT.doc

MT

finanzjament fil-kriżi finanzjarja u ekonomika attwali1 (il-Qafas Temporanju),

– wara li kkunsidra l-Komunikazzjoni tal-Kummissjoni tad-9 ta' Frar 2009 bit-titolu “Linji 
gwida dwar il-prijoritajiet ta’ infurzar tal-Kummissjoni fl-applikazzjoni tal-Artikolu 82 
tat-Trattat KE għal imġiba esklużjonarja abbużiva minn impriżi dominanti”2,

– wara li kkunsidra l-Avviż tal-Kummissjoni dwar il-Kodiċi tal-Aħjar Prattika għat-
tmexxija tal-proċeduri ta’ kontroll tal-għajnuna mill-Istat3, l-Avviż tal-Kummissjoni dwar 
il-proċedura simplifikata għat-trattament ta’ ċerti tipi ta’ għajnuna mill-Istat4 u l-Avviż tal-
Kummissjoni dwar l-infurzar tal-liġi dwar l-għajnuna mill-Istat mill-qrati nazzjonali5 (il-
Pakkett ta’ Simplifikazzjoni), 

– wara li kkunsidra l-Linji Gwida tal-Kummissjoni dwar l-għajnuna mill-Istat għall-ħarsien 
tal-ambjent6,

– wara li kkunsidra t-Tabelli ta’ Valutazzjoni tal-Għajnuna mill-Istat għar-Rebbiegħa 2009 
(COM(2009)0164), għall-Ħarifa 2009 (COM(2009)661) u għar-Rebbiegħa 2010 
(COM(2010)0255),

– wara li kkunsidra r-Riżoluzzjoni tiegħu tal-10 ta’ Marzu 2009 dwar ir-Rapporti tal-
Politika dwar il-Kompetizzjoni għall-2006 u l-20077 u tat-2 ta’ Frar dwar ir-Rapport tal-
Politika dwar il-Kompetizzjoni għall-20088,

– wara li kkunsidra r-Riżoluzzjoni tiegħu tas-26 ta’ Marzu 2009 dwar il-prezzijiet tal-ikel fl-
Ewropa9,

– wara li kkunsidra d-dikjarazzjoni bil-miktub tal-Parlament tad-19 ta’ Frar 2008 dwar l-
investigazzjoni u r-rimedju tal-abbuż ta’ poter minn supermarkets kbar li joperaw fl-
Unjoni Ewropea10,

– wara li kkunsidra l-Artikolu 48 tar-Regoli ta’ Proċedura tiegħu,

– wara li kkunsidra r-rapport tal-Kumitat għall-Affarijiet Ekonomiċi u Monetarji (A7-
0000/2010),

A. billi ċ-ċirkustanzi eċċezzjonali tal-kriżi finanzjarja u ekonomika ta’ dawn l-aħħar sentejn 
qajmu l-ħtieġa għal miżuri eċċezzjonali,

B. billi, fi żminijiet ta’ kriżi, swieq li jaħdmu sewwa huma essenzjali, u r-regoli dwar il-
kompetizzjoni għandhom jiġu applikati b'mod flessibbli imma strett,

                                               
1 ĠU C 16, 22.1.2009, p. 1.
2 ĠU C 45, 24.2.2009, p. 7.
3 ĠU C 136, 16.6.2009, p. 13.
4 ĠU C 136, 16.6.2009, p. 3.
5 ĠU C 85, 9.4.2009, p. 1.
6 ĠU C 82, 1.4.2008, p. 1.
7 Testi adottati, P6_TA(2009)0099.
8 Testi adottati P7_TA(2010)0050.
9 Testi adottati, P6_TA(2009)0191.
10 ĠU C 184 E, 6.8.2009, p. 23.



PR\830029MT.doc 5/8 PE448.794v01-00

MT

C. billi l-protezzjoniżmu u n-nuqqas ta’ infurzar tar-regoli tal-kompetizzjoni jservu biss biex 
japprofondixxu l-kriżi u jtawluha,

D. billi l-politika tal-kompetizzjoni hija għodda essenzjali biex tgħin lill-UE tkun 
kompetittiva fix-xena mondjali,

E. billi l-iżbilanċi tal-baġit li qed jikbru u l-livelli tad-djun pubbliċi li qed jogħlew f'bosta 
Stati Membri jistgħu jkomplu jżommu lura l-pass tal-irkupru ekonomiku u tat-tkabbir 
ekonomiku għal snin sħaħ,

F. billi l-gvernijiet tal-Istati Membri, bħala reazzjoni għall-kriżi ekonomika, taw ammont 
konsiderevoli ta’ għajnuna Statali fil-forma, pereżempju, ta’ skemi ta’ garanzija, skemi ta’ 
rikapitalizzazzjoni u forom komplementari ta’ għajnuna f’likwidità fuq iffinanzjar 
bankarju; billi dawn il-miżuri pprovdew lill-banek b’sors sinifikattiv ta’ ffinanzjar u ta’ 
assigurazzjoni kontra r-riskji li normalment is-settur finanzjarju jiffaċċja,

G. billi l-analiżijiet empiriċi jissuġġerixxu li din l-għajnuna Statali ġġenerat għadd ta’ effetti 
u tagħwiġ, bħalma huwa tnaqqis tal-marġni tal-bonds privati, li jeħtieġ li jitqiesu meta tiġi 
kkunsidrata l-estensjoni tal-għajnuna jew meta r-regoli eċċezzjonali fis-seħħ jiġġeddu għal 
żmien itwal,

H. billi l-governanza fiskali hija fattur importanti għaż-żamma ta’ kundizzjonijiet favorevoli 
għall-kompetizzjoni, u għat-titjib tal-funzjonament tas-suq intern,

Kummenti ġenerali

1. Jilqa’ r-Rapport dwar il-Politika tal-Kompetizzjoni 2009;

2. Huwa sodisfatt jinnota li l-Kummissjoni mal-ewwel irreaġixxiet għall-kriżi; jifraħ lill-
Kummissjoni għall-użu effettiv tagħha tal-miżuri dwar il-politika tal-kompetizzjoni 
f’ċirkostanzi eċċezzjonali;

3. Ikompli jappoġġa rwol aktar attiv għall-Parlament fit-tfassil tal-politika tal-kompetizzjoni 
permezz tal-introduzzjoni ta’ rwol ta’ koleġiżlazzjoni;

4. Jistieden lill-Kummissjoni biex għal darb’oħra, bħala l-unika awtorità kompetenti għall-
kompetizzjoni fl-UE kollha, tirrapporta fid-dettall u kull sena lill-Parlament dwar is-
segwitu tar-rakkomandazzjonijiet tal-Parlament u biex tispjega kull diverġenza mir-
rakkomandazzjonijiet li jkun għamel il-Parlament;

5. Jenfasizza l-ħtieġa li jitfasslu regoli tal-kompetizzjoni ċari u favorevoli għall-SMEs;

6. Jistieden lill-Kummissjoni tagħmel użu minn nies esperti indipendenti u affidabbli għall-
valutazzjonijiet u l-istudji li tagħmel jew li tikkummissjona;

7. Jitlob lill-Kummissjoni biex tagħmel użu mill-Artikolu 12 tat-Trattat dwar il-
Funzjonament tal-Unjoni Ewropea, li jiddikjara b'mod ċar li ‘l-ħtiġiet tal-protezzjoni tal-
konsumatur għandhom jitqiesu fid-definizzjoni u l-implimentazzjoni ta’ politiki u 
attivitajiet oħra tal-Unjoni’, bħala bażi legali għal-leġiżlazzjoni tas-suq intern fil-ġejjieni; 

8. Jenfasizza li appoġġa t-talba tal-Kummissjoni biex jiġu allokati aktar riżorsi għall-
persunal tal-Kummissjoni fil-qasam tal-kompetizzjoni fil-baġit tal-2011; jitlob li jiġi 
mgħarraf dwar kif ikunu ntużaw ir-riżorsi addizzjonali; ifakkar fit-talba tiegħu lill-
Kummissjoni tiżgura li d-Direttorat-Ġenerali għall-Kompetizzjoni jkollu ammont ta’ 
persunal biżżejjed biex ilaħħaq mal-ammont ta’ xogħol li qed jiżdied;

Kapitolu ta’ approfondiment: Il-Politika tal-Kompetizzjoni u l-Kriżi Finanzjarja u 
Ekonomika

9. Jilqa’ r-regoli temporanji dwar l-għajuna mill-Istat bħala reazzjoni għall-kriżi finanzjarja u 
ekonomika, li huma l-erba’ Komunikazzjonijiet għas-settur finanzjarju u l-Qafas 
Temporanju dirett lejn is-setturi l-oħra;

10. Huwa mħasseb dwar il-fatt li dawn il-miżuri, li huma temporanji fin-natura, finalment 
jistgħu ma jirriżultawx daqstant temporanji; iħeġġeġ lill-Kummissjoni tipprovdi ċarezza 
dwar il-kriterji ta’ tmiem gradwali li se jintużaw biex tittieħed deċiżjoni dwar l-estensjoni 
possibbli tagħhom;

11. Iħeġġeġ lill-Kummissjoni biex tiċċara l-miżuri vinkolanti ta’ ristrutturar marbuta ma’ 
effetti potenzjali ta’ tagħwiġ li jirriżultaw f’differenzi fil-kundizzjonijiet tal-ħlas lura bejn 
l-Istati Membri; 

Il-kontroll tal-għajnuna mill-Istat

12. Jinnota li l-politika dwar l-għajnuna mill-Istat hija parti integrali mill-politika tal-
kompetizzjoni u li l-kontroll tal-għajnuna mill-Istat jirrifletti l-ħtieġa li jinżammu 
kundizzjonijiet ugwali għall-impriżi kollha li jkunu qed iwettqu attivitajiet fis-suq uniku 
Ewropew; 

13. Jenfasizza li huwa importanti li l-Kummissjoni tissorvelja l-użu tal-għajnuna mill-Istat 
sabiex jiġi żgurat li dawn l-arranġamenti ta’ appoġġ ma jintużawx biex jipproteġu l-
industriji nazzjonali b’mod li jagħmel ħsara lis-suq intern u lill-konsumaturi Ewropej;

14. Iqis li huwa essenzjali li meta ssir l-evalwazzjoni ta’ jekk l-għajnuna mill-istat tkunx 
kompatibbli mat-Trattat, jinstab bilanċ ġust bejn l-effetti negattivi tal-għajnuna mill-Istat 
fuq il-kompetizzjoni u l-finanzi pubbliċi u l-effetti pożittivi tagħha f’termini ta’ interessi 
komuni;

15. Jitlob għall-ħolqien ta’ kriterji ċari għaċ-ċessjonijiet, fil-kunsiderazzjoni tal-impatt 
tagħhom fuq il-kumpaniji kkonċernati fi żmien medju, jiġifieri, li jkollhom sehem 
imnaqqas fis-suq mondjali;

16. Iħeġġeġ lill-Kummissjoni tispezzjona bir-reqqa s-sistemi li hemm fis-seħħ f’ċerti Stati 
Membri li jikkonċernaw għajnuna fiskali mill-Istat, biex jeżaminaw in-natura 
nondiskriminatorja u trasparenti tagħhom;

17. Jinnota bi tħassib li l-irkupru ta’ għajnuna illegali mill-Istati jibqa’ proċess twil u 
kumpless; iħeġġeġ lill-Kummissjoni biex tkompli tissikka l-proċeduri u biex tibqa’ 
tagħmel pressjoni fuq l-Istati Membri, b’mod partikolari dawk li jiksru l-liġi ripetutament;

Antitrust

18. Jilqa' l-pożizzjoni soda li ħadet il-Kummissjoni dwar l-imġiba antikompetittiva f’dawn l-
aħħar snin;

19. Ifakkar li l-kartelli jirrappreżentaw ksur mill-iktar serju tal-leġiżlazzjoni dwar il-
kompetizzjoni; jemmen li t-tali ksur tal-leġiżlazzjoni dwar il-kompetizzjoni jmur kontra l-
interessi taċ-ċittadini tal-UE peress li l-konsumaturi ma jkunux jistgħu jibbenefikaw minn 
prezzijiet orħos;

20. Itenni s-sejħa tieħu lill-Kummissjoni biex fl-inizjattivi tagħha ttejjeb il-koordinazzjoni 
bejn l-approċċ skont il-leġiżlazzjoni dwar il-kompetizzjoni u ieħor skont il-leġiżlazzjoni 
dwar il-konsumatur;

21. Iħeġġeġ lill-Kummissjoni, meta tivvaluta abbużi possibbli minn pożizzjonijiet dominanti, 
u ssib li l-pożizzjoni dominanti ma ġietx abbużata, biex tagħti ħarsa aktar mill-qrib lejn l-
hekk imsejjaħ “trickle down economics”, fejn il-popolazzjoni suppost li tgawdi 
indirettament minn benefiċċji magħmula lin-negozji;

22. Jemmen li l-użu tal-istrument tal-multi li dejjem qed ikomplu jogħlew bħala l-uniku 
strument antitrust jista’ jkun goff wisq, l-aktar l-aktar meta jitqies it-telf potenzjali ta’ 
impjiegi bħala riżultat tal-inkapaċità ta’ ħlas; jinnota li dħul sostanzjali li ġej mill-multi 
attwalment jinġabar mill-Kummissjoni u jidħol fil-baġit tal-UE; jenfasizza li m’għandhiex 
tintuża politika ta’ multi għoljin bħala mekkaniżmu alternattiv għall-finanzjament tal-
baġit;

Kontroll tal-merġers

23. Jenfasizza li l-kriżi ekonomika attwali ma tiġġustifikax l-illaxkar tal-politiki tal-UE dwar 
il-kontroll tal-merġers; 

24. Jenfasizza li l-applikazzjoni tar-regoli tal-kompetizzjoni għall-merġers għandha tiġi 
vvalutata mill-perspettiva tas-suq intern kollu kemm hu;

Żviluppi settorjali

25. Jiddispjaċih li l-konsumaturi tal-enerġija fl-UE jkomplu jsofru minħabba t-tagħwiġ fis-suq 
tal-enerġija; 

26. Jistieden lill-Kummissjoni tirrapporta dwar l-investigazzjonijiet tagħha dwar l-
applikazzjoni tar-regoli dwar l-għajnuna mill-Istat lis-settur tal-posta u biex tħaffef il-
progress tagħhom;

27. Iħeġġeġ lill-Kummissjoni tħares aktar mill-qrib lejn il-kompetizzjoni fis-settur 
agroindustrijali f’termini ta’ trasparenza u evoluzzjoni tal-prezzijiet għall-konsumatur;

°

°         °

28. Jagħti istruzzjonijiet lill-President tiegħu biex jgħaddi din ir-riżoluzzjoni lill-Kunsill u lill-
Kummissjoni. 


